2016KO URTARRILAREN 19AN UDALBATZARRAK EGINDAKO OHIZKO BILKURAREN AKTA.

Udaletxeko Bilkura Aretoan, idazpuruko eguneko arratsaldeko zazpirak eta hogeita hamar minutu direnean, Alkateak deituta eta lehen deialdian, Udalbatzarra elkartzen da, jarraian adierazten gai zerrendarekin ohizko bilkura egiteko:

1.- NEGOZIAZIO KOLEKTIBOARI BURUZ EUDELEK EGINDAKO GOMENDIOEI BURUZKO ERABAKIA.

2.- URA AGENTZIAREKIN IBAIEN MANTENTZE LANEN ERAGINKORTASUNA HANDITZEKO ASMOZ HITZARMENA BIDERATZEA.

3.- ALKATETZAREN ERABAKIAK.

4.- GALDE ERANTZUNAK

ETORRITAKO UDALBATZARKIDEAK:

ALKATE-LEHENDAKARIA

Joseba Izaguirre Arocena Jna. (Zegama Lantzen).

ZINEGOTZIAK

Maria Pilar Elorza Inchausti And. (Zegama Lantzen).

Izaskun Igoa Arizcorreta And. (Zegama Lantzen).

Juan José Gorrochategui Larrea Jna. (Zegama Lantzen).        

Imanol Garmendia Iruretagoyena Jna. (EH Bildu).
Urko Gomez Ropón Jna. (EH Bildu). 

Olaia Elorza Iñarra And. (EH Bildu).

Maria Luisa Gorrochategui Irastorza And.  (EH Bildu).       

EZ ETORRITAKO UDALBATZARKIDEAK:
Ibon Zabaleta Urbizu Jna. (Zegama Lantzen).

Idazkaria, Igor Alustiza San Vicente. 

1.- NEGOZIAZIO KOLEKTIBOARI BURUZ EUDELEK EGINDAKO GOMENDIOEI BURUZKO ERABAKIA.

Eudel-ek egindako proposamena ikusirik, Imanol Garmendia Iruretagoyena zinegotziak (EH Bildu) adierazten du, EUDEL eta sindikatuen arteko negoziazioa ez dela oraindik amaitu, eta horrenbestez, hau akordio batean gauzatu arte, langileentzat onuragarriagoa izango delakoan, gomendioa ez onartzea proposatzen dute.

Zentzu horretan, eta proposamena langileen artean ere aztertzea komeni dela iritziz, Bilkurakideak gaia mahai gainean uztea adosten dute.

2.- URA AGENTZIAREKIN IBAIEN MANTENTZE LANEN ERAGINKORTASUNA HANDITZEKO ASMOZ HITZARMENA BIDERATZEA.

Alkateak, Uraren Euskal Agentzia eta Udalaren artean udalerrian dauden jabari publiko hidraulikoko ibai-ibilgu eta ertzetan batera lan egiteko onartzea proposatzen den hitzarmenaren berri ematen du.

Hitzarmena aztertu eta eztabaidatu ondoren, Udalbatzarrak, Zegama Lantzen taldeko etorritako lau zinegotzien eta EH bildu taldeko lau zinegotzien aldeko botoekin,  aho batez, honako hau erabakitzen du:

Lehena.- Adierazitakoaren arabera, Uraren Euskal Agentzia eta Udalaren artean udalerrian dauden jabari publiko hidraulikoko ibai-ibilgu eta ertzetan batera lan egiteko hitzarmena onartzea.

Bigarrena.- Udal honetako Alkate-Lehendakariari, Zegamako Udalaren ordez eta izenean adierazitako hitzarmena sinatzeko aginpidea ematea.

Hirugarrena.- Erabaki hau Uraren Euskal Agentziari jakinaraztea.

3.- ALKATETZAREN ERABAKIAK.

Idazkariak, azkeneko ohiko bilkuratik, Alkateak hartutako ebazpenen berri ematen du:
12/03 erabakia, abenduaren 14koa, Doilan Tegia S.Coop. enpresak kolektorera isurtzeko eskatutako baimena onartuz.

12/04  erabakia, abenduaren 16koa, fakturen erlazioa onartuz.

12/05 erabakia, abenduaren 16koa, 7277 zenbakia duen fakturen erlazioa onartuz, guztira 14.193,93 eurokoa.

12/06 erabakia, abenduaren 17koa, eskolan lanak egiteagatik Mikel Urbiztondok aurkeztutako 5.929,00 euroko faktura (37.fk.zb.) onartuz eta Eusko Jaurlaritzari dirulaguntza eskatuz.

12/07 erabakia, abenduaren 18koa, 7298 zenbakia duen fakturen erlazioa onartuz, guztira 18.328,46 eurokoa.

12/08 erabakia, abenduaren 18koa, 7316 zenbakia duen fakturen erlazioa onartuz, guztira 6.361,67 eurokoa.

12/09 erabakia, abenduaren 22koa, Tobera Musika Eskolari Errege kabalgata ospatzeko baimena emanez.

12/10 erabakia, abenduaren 22koa, Gipuzkoako Goierri eta Uribe kosta arteko artzain transhumantzia bideak jasoko dituen video bat egiteko hitzarmena bideratzea onartuz.

12/11 erabakia, abenduaren 22koa, Ostatua eta Kasinoko lokalen alokairu kontratuen fakturak onartuz.

12/12 erabakia, abenduaren 22koa, Oihana Zubizarreta Otaegi andereari zenbait administrari-laguntzaile lan burutzeko kontratua bideratzea onartuz.

12/13 erabakaia, abenduaren 22koa, transferentzia bidezko kreditu aldaketa espedientea bideratzea erabakiz.

12/14 erabakia, abenduaren 22koa, transferentzia bidezko 5/2015 kreditu aldaketa espedientea onartuz.

01/0116 erabakia, urtarrilaren 7koa,  Enzone Zavattari zirkoa jartzeko baimena emanez.

02/0116 erabakia, urtarrilaren 11koa, San Bartolome baratza parkean baratzen erabilpena egiteko baimena emanez.

03/0116 erabakia, urtarrilaren 11koa, Baratza Ekologikoen erabilpenagatik dagozkion tasen kobrantza onartuz.

04/0116 erabakia, urtarrilaren 12koa, gimnasioaren erabilpenaren ondoriozko tasen likidazioa onartuz (abendua).

05/0116 erabakia, urtarrilaren 12koa, Anduetza Parketxean egindako zenbait jarduerei buruzko fakturak onartuz.

06/0116 erabakia, urtarrilaren 12koa, Ostatua eta Kasinoko alokairu kontratuen fakturak onartuz.

4.- GALDE ERANTZUNAK

Ez dira egiten.
Aztertzeko gai gehiago ez dagoenez, hasieran aipatutako eguneko gaueko zazpirak eta berrogeita hamar minutu direnean Alkateak bilkurari amaiera ematen dio, esandakoa jasoarazteko, nik egiaztaturiko eta Alkateak sinaturiko akta hau egiten dudalarik.

	Eginbidea.

Aurrean transkribaturiko akta, ............... orri dituela jasotzeko, zenbakidun paperan .................. zenbakitik ......................... zenbakira eta Udalak emandako zenbakietan, .................. zenbakitik .......................... zenbakira jasota geratu delarik.

Zegama, 2016ko ....................k .......
	Diligencia. 

Para hacer constar que el acta que antecede tiene .......... folios, numerados del ........................ al ................. en número de papel timbrado y del .................. al ....................... en numeración dada por el Ayuntamiento.

Zegama a ......... de ...................... de 2016.

ALKATEAK/EL ALCALDE                                                             IDAZKARIAK/ EL SECRETARIO
